
■ (rtr) Envierns miaivels influ-
enzeschan la migraziun d’u-
tschels da l’aua. Adina pli paucs
passentan perquai la stagiun frai-
da sin lais e flums svizzers. Ils ani-

mals passentan l’enviern pli en il
nord u en l’ost. Sco quai che la
Staziun ornitologica svizra da
Sempach communitgescha sgo-
lian mintg’onn radund in mil-

liun andas, muettas e fulcas da
l’Europa dal nord e da l’ost en
Svizra. Ils ornitologs dumbran
dentant mintg’onn pli e pli
paucs da quests utschels tar nus.

Adina damain utschels passentan l’enviern en Svizra
KEYSTONE

La quantitad da pulvra fina, il dioxid da nitrogen ed era la contaminaziun
d’ozon èn sa reducids vinavant en Svizra orientala. KEYSTONE

Aria vegn adina meglra
L’onn 2013 è l’impestaziun da
l’aria enSvizra orientala sa reducida
vinavant. Sco quai ch’il consorzi da
survegliar la qualitadda l’aria «Ost-
luft» communitgescha è l’impesta-
ziun da l’aria da l’onn passà ina da
las pli bassas dapi ch’i vegn mesirà.
Pulvra fina, dioxid da nitrogen ed

era la contaminaziun d’ozon sajan
sa reducids. Las mesiraziuns dal
2013 confermian che la qualitad
da l’aria sa megliereschia plaunet,
las mesiras realisadas da la popula-
ziun, da l’industria e mastergn sco
era dal maun public portian fritg,
uschia scriva «Ostluft».

Tranter Nadal e Bumaun han
las Pendicularas da Savognin gì
duas giadas problems tecnics
cun la sutgera da quatter per-
sunas. Sco quai ch’il manader
tecnic da las Pendicularas da
Savognin Gerhard Marti ha
confermà hajan ins schlià il
problem. «En l’avegnir na
duessi betg pli capitar che nus
stuain laschar cursar la sutgera

mo cun la mesadad da la sper-
tezza», ha ditg Gerhard Marti.
Ins haja gì problems cun il
transport da las sutgeras tras la
staziun da Tigignas pervi da
problems cun ina chadaina. La
sutgera da quatter persunas da
Savognin a Tigignas è vegnida
construida l’onn 1987. Ella ha
la concessiun da manaschi en-
fin l’onn 2024.

Savognin: Sutgera da quatter
na fa nagins problems pli

I resta enavant miaivel
Situaziun generala: Ina zona da
pressiun bassa traversa noss pajais.
Oz: En il Grischun central e dal
nord plovi u naivi per part. Il cun-
fin da naiv è tranter 1200 e 1600
meters sur mar, en l’ost poi naiver
fin sin 1000 meters. Il suenter-
mezdi sa trai si ed èfin8grads
chaud. En l’Engiadina fai
aura detg sulegliva e fin 1
grad chaud.
Prognosa: La sonda èsi en
il nord per part sulegliv, vers saira
poi plover in zic, fin 8 grads. La
dumengia èsi sulegliv tar 6 grads.
Il glindesdi èsi l’emprim bel, lu sa
mida l’aura, fin 4 grads. En il sid
fai bell’aura la fin d’emna tar tem-
peraturasmiaivlas. Il glindesdi poi
plover u naiver in zic.

Avertura da la nova stalla da
muvel grond al Plantahof

■ (cc) Venderdi, ils 17 da scha-
ner 2014 vegn averta uffizial-
main la nova stalla da muvel
grond dal center da furmaziun
e cussegliaziun agricula Plan-
tahof a Landquart. Entaifer in
onn èn las localitads veglias
ed isadas vegnidas remplazza-
das tras in nov stabiliment mo-
dern. Suenter ch’il cussegl grond
ha approvà il credit d’impegn da
7 milliuns francs en sia sessiun
d’october 2010 ha gì lieu la ba-
digliada mez favrer 2013. Suen-
ter in temp da construcziun in-
tensiv da mo 10 mais po la nova
stalla damuvel grond ussa vegnir
averta cun in act festiv. Il temp
dals uigls vegls da l’onn 1964,
nua ch’ins rentava il muvel, è
passà. Ils uigls vegls èn vegnids
remplazzads tras uigls libers mo-
derns e clers che correspundan
als basegns dals animals cun
secturs da scolaziun generus.

La scolaziun e la furmaziun
supplementara èn fitg impurtan-

tas al Plantahof. Quel è daventà
per puras e purs da las direcziuns
da producziun las pli differentas,
dentant er per gruppas da visita-
dras e da visitaders che n’èn betg
da chasa en l’agricultura, in cen-
ter da cumpetenza per la tratga da
muvel e per l’economia d’alp.

La nova stalla da muvel grond
serva sco stalla da scolaziun
La nova stalla da muvel grond
porscha plazza a 160 envernan-
tas. Il stabiliment sa distingua
tras ina moda da construcziun
funcziunala e persistenta. L’ap-
parientscha fascinescha tras fur-
mas cleras. Uigls che correspun-
dan als basegns dals animals e lo-
cals da scolaziun moderns èn
colliads bain sut in tetg. La pus-
saivladad da metter en uigl dif-
ferentas gruppas d’animals per-
metta da realisar experiments
pratics per la scolaziun e per la
cussegliaziun.

En ils locals da scolaziun pon

vegnir instruidas gruppas pli
pitschnas e pli grondas general-
main u specificamain cun meds
auxiliars moderns. Igl è er pus-
saivel d’organisar curs da per-
fecziunament naziunals ed inter-
naziunals cun differentas spezia-
listas e spezialists per l’alleva-
ment d’animals. Per visitadras e
visitaders che n’èn betg da chasa
en l’agricultura daventa l’invista
da la mulschera generusa ina
aventura.

Las surfatschas dal tetg ch’èn
drizzadas vers sid èn vegnidas da-
das en locaziun ad in gestiunari
d’implants fotovoltaics. L’im-
plant ha ina prestaziun da circa
170 kWp. Quai correspunda al
consum d’electricitad da var 50
fin 60 chasadas per onn.

Las collavuraturas ed ils collavuraturs
da las medias èn envidads a la festa
d’avertura venderdi, ils 17 da schaner
2014 a las 09.30. Preschents èn il pre-
sident da la regenza Mario Cavigelli
ed il cusseglier guvernativ Hansjörg
Trachsel.

La nova stalla da muvel grond dal center da furmaziun e cussegliaziun agricula Plantahof. MAD

Ils lufs fatschentan anc adina eo Maissen
■ (rtr) Il 2001 aveva eo Mais-
sen, da lezzas uras cusseglier dals
chantuns, inoltrà ina moziun en
la chombra pitschna. Cun sia
moziun «Erlebnis Natur – ohne
Wölfe» leva Maissen reducir il
status da protecziun per ils lufs en
Svizra. La moziun è la finala den-
tant vegnida sutterrada il 2003
dal cussegl dals chantuns. Mais-
sen è restà in criticher suenter
ch’ils carnivors gronds èn turnads
en Svizra. Cun quella vegnia la

biodiversitad globala betg rinfor-
zada. eo Maissen è anc oz da
l’avis che la Svizra duessia adattar
la protecziun dal luf e quai sin il
nivel da la Frantscha. Qua pon
lufs problematics vegnir liqui-
dads pli spert ch’en Svizra. Il cas
da fraud sco quai ch’el è capità a
Tumein è per eo Maissen betg
acceptabel. En cas da problems
stoppian ins ir la via uffiziala e na
possia betg prender sez il dretg
enta maun, manegia Maissen.

Premiera gartegiada
per Bencic

■ (rtr) A Belinda Bencic è garte-
giada l’emprima qualificaziun per
ses emprim turnier da tennis da
Grand Slam. A Melbourne, a
l’Australian Open, ha la Svizra da
16 onns gudagnà en l’emprima
runda cunter laCanadaisa Sharon
Fichmann en dus sets cun 6:3 e
6:1. En la segunda runda frunta
Bencic sin la Taliana Nastassja
Burnett.

